
Andrew M. Cuomo, Gouvènè 
YON PIBLIKASYON DIVIZYON LOJMAN AK RENOUVÈLMAN  

KOMINOTE ETA NEW YORK  

BIWO ADMINISTRASYON PRI LWAYE 

 

Gid #26 pou Ogmantasyon Pri Lwaye pou Apatman yo Lwe pou  

Pri ki Estab nan Vil New York 

 
Yon lokatè k ap viv nan yon apatman li lwe pou pri ki estab oswa nan yon * apatman li lwe pou pri ki sou mache 
a/apatman li lwe pou pri ki anba kontwòl gouvènman ki te gen pri lwaye estab anvan, ka fè yon demann nan 
Divizyon Lojman ak Renouvèlman Kominote (DHCR) pou yon dokiman istwa anrejistreman pri lwaye apatman an. 
Dokiman anrejistreman pri lwaye a ap montre eta apatman an ak pri lwaye mèt bilding nan anrejistre nan DHCR. 

Lokatè a kapab egzamine dokiman an ansanm avèk fèy enfòmasyon sa a pou eseye detèmine si ogmantasyon 
pri lwaye anvan yo te legal epi/oswa si apatman ki gen pri lwaye estab anvan an pa t anba kontwòl legal 
gouvènman an. Si lokatè a kwè pri lwaye li te peye a oswa retrè apatman an anba kontwòl gouvènman te ilegal, 
li ta dwe diskite sou sa avèk mèt bilding nan. Si lokatè a pa kapab rezoud zafè a avèk mèt kay la, li ka fè yon 
plent nan DHCR pou pri lwaye ki twò chè. 

Lè lokatè a ap egzamine dokiman yo li ka remake anrejistreman de pri lwaye nan nenpòt ane, pri lwaye legal la ak 
yon “pri lwaye preferansyèl” ki pi ba. Yon pri lwaye preferansyèl se yon pri lwaye yon pwopriyetè dakò pou 
reklame ki pi ba pase pri lwaye ki anba kontwòl legal pwopriyetè a kapab touche legalman. Anjeneral, règleman ki 
la deja yo endike pou DHCR egzamine istwa lwaye a sèlman nan kat (4) ane ki vini anvan dat plent lan. Men, 
Amannman 2014 Amannman Kòd Pri Lwaye ane 2014 la pa prevwa lè yon pwopriyetè reklame pri lwaye li mande 
a se yon pri lwaye “preferansyèl”, DHCR ap egzamine kontra lwaye a ak istwa pri lwaye a imedyatman anvan pri 
lwaye preferansyèl la, menmsi se anvan 4 ane, pou asire pi gwo pri lwaye “legal” la kalkile kòrèkteman ak legalman. 
Gade Fich Enfòmasyon # 40. 

Ou ka mande dokiman istwa anrejistreman pri lwaye apatman an ak fòm plent pou pri lwaye ki twò chè a sou 
entènèt nan sitwèb www.nyshcr.org, nan telefòn nan nimewo 718-739-6400 oswa anpèsòn nan yon Biwo 
Minisipalite a ki Okipe Zafè Lwaye. 

 
* Retrè apatman ki gen gwo pri lwaye anba kontwòl gouvènman ka fèt jan sa endike anba la a:  
 

Retrè Apatman Vid ki gen Gwo Pri Lwaye anba Kontwòl Gouvènman 
 

Lè yon lokatè vin abite nan yon apatman ki pa t gen lòt lokatè ladan, epi pri lwaye a rive nan Limit Pri Lwaye 
pou Retire Anba Kontwòl Legal (Deregulation Rent Threshold, DRT), apatman an kalifye pou Retrè Apatman 
Vid ki Gen Gwo Pri Lwaye pèmanan anba Kontwòl Legal (High-Rent Vacancy Deregulation). Amannman 
Kòd Pri Lwaye a 2014 (Rent Code Amendments of 2014, RCA 2014) egzije yon mèt kay pou li remèt de (2) 
dokiman yo ba premye lokatè ki pa konsènan nan règleman an. Premye dokiman an se yon avi DHCR (HRVD-
N) te kreye. Avi a bay detay sou pri lwaye anvan an ak fason yo te kalkile nouvo pri lwaye a. Dezyèm dokiman 
an se yon anrejistreman apatman an chak ane nan DHCR, ki endike eta apatman an kòm yon apatman ki gen 
egzanpsyon pèmanan, epi mèt kay la ta dwe aplike pou anrejistreman an 1ye avril apre anilasyon règleman an. 
Dokiman sa yo ap fè lokatè a konnen dwa li pou depoze yon plent fòmèl nan DHCR pou konteste pri lwaye a 
ak kondisyon retrè apatman an anba kontwòl legal. 
 

        Retrè Kontwòl Gouvènman sou Gwo Revni pou Gwo Pri Lwaye 
 

Apre aplikasyon pou yon lòd DHCR bay, epi apre DHCR pibliye lòd la, apatman ki gen yon pri lwaye legal oswa 
yon pri lwaye maksimòm ki sou kontwòl DRT, epi ki gen lokatè ladan ki gen revni total brit federal ajiste yo chak 
ane, jan yo rapòte sa nan fòm deklarasyon Taks sou Revni yo nan Eta New York, ki te depase $200,000 pou chak 
nan de (2) ane sivil anvan yo, ka sòti nèt anba kontwòl la (gade Fèy Enfòmasyon #36).

FÈY ENFÒMASYON 

http://www.nyshcr.org/

Men kat (4) fason komen mèt kay yo ka ajiste pri lwaye yo: 
 

 

1. Ogmantasyon nan Pri Lwaye pou Nouvo Kontra Lwaye 
 

 

Lè yon moun ap lwe yon apatman yo lwe pou pri ki estab pou premye fwa, mèt kay la ak lokatè a ap 

siyen yon nouvo kontra lwaye. 

 

 

• Nouvo lokatè a (ki rele tou lokatè premye fwa) fèt pou resevwa chwa pou yon dire kontra 

lwaye pou yon ane oswa pou dezan. Anjeneral, pri lwaye mèt kay ka reklame pou yon 

nouvo kontra lwaye pa kapab depase dènye pri lwaye ki anba kontwòl legal gouvènman 

plis ogmantasyon ki aplikab pou pri premye lwaye. Dapre Lwa 2011 sou Pri Lwaye, apati 

24 jen 2011, mèt kay yo kapab reklame ak touche pa plis pase yon (1) ogmantasyon pri 

lwaye nan nouvo kontra lwaye nan yon ane sivil (1ye janvye jiska 31 desanm). Pri lwaye a 

ka ogmante tou pou Amelyorasyon nan Apatman Apa ak/oswa nan Reparasyon Enpòtan 

nan Ekipman. 

 

• Avèk kontra lwaye a, yon lokatè ta dwe resevwa yon Dokiman Siplemantè pou Dwa pou Kontra 

Lwaye ki gen Estabilizasyon Pri Lwaye ki endike kijan yo te kalkile pri lwaye a, epi ki konfime 

nenpòt ogmantasyon pri lwaye a legal. Yo te fè gwo revizyon nan Kondisyon Siplemantè a 

dapre RCA 2014 pou mete plis egzijans pou rapòte ak avi pou lokatè yo konsènan Reparasyon 

Apatman yo Apa ak kalkil ogmantasyon pri lwaye ki konsène yo. 

 

• Dapre RCA 2014, yo pa kapab touche pri lwaye pou Lokasyon Apatman Vid yo si yon Lòd 

DHCR bay pou redui pri lwaye pou sèvis ki diminye yo anvigè. Ou kapab jwenn kopi lòd sa yo 

depi ou depoze yon Demann pou Jwenn Aksè nan Dosye Piblik yo, (Fòm FOIL-1). 

 

Pou Nouvo Kontra Lwaye --Dire Kontra Lwaye-- 

Apati Ant 1 Ane 2 Ane 
 

10/1/12 - 9/30/13 18.00% 20% 

10/1/13 - 9/30/14 16.25% 20% 

 

10/1/14 - 9/30/15 18.25% 20% 

 

10/1/15 - 9/30/16 18.00% 20% 

 

10/1/16 - 9/30/17 18.00% 20% 

 

* Lwa 2015 sou Pri Lwaye prevwa si yon lokatè k ap kite yon apatman t ap peye yon pri lwaye 

preferansyèl, ogmantasyon pri lwaye pou lokasyon apatman vid la ki pa kapab aplike nan pri lwaye 

legal lokatè k ap kite apatman an ap limite a 5% si dènye kontra lwaye pou apatman ki vid la te 

kòmanse depi mwens pase dezan, 10% si se mwens pase depi twazan, 15% si se mwens pase depi 

katran epi 20% si se depi katran oswa plis. 

Gade Fich Enfòmasyon # 40 pou jwenn lòt enfòmasyon sou Pri Lwaye Preferansyèl yo. 

Lòt Ogmantasyon Legal Pri Lwaye nan Nouvo Kontra Lwaye 
 

 

• Si mèt kay la pa t touche yon ogmantasyon pèmanan nan pri lwaye nan nouvo kontra lwaye 

a anvan uit (8) ane ki vini apre nouvo kontra lwaye a, lè sa a, anplis pousantaj ogmantasyon 

ki endike anwo a, mèt kay la gen dwa pou touche yon lòt ogmantasyon pri lwaye nan nouvo 

kontra lwaye a ki egal a 0.6 pousan miltipliye pa kantite ane a depi lè li te touche dènye 

ogmantasyon pèmanan an. 

 

• Si pri lwaye legal anvan an te pi piti pase $300.00 pa mwa, lè sa a, anplis ogmantasyon 

premye pri lwaye nan nouvo kontra lwaye ki endike anwo a, mèt kay la gen dwa tou pou 

touche yon lòt ogmantasyon $100.00 pa mwa. 

 

 

• Si pri lwaye legal anvan an te ant $300.00 pa mwa ak $500.00 pa mwa, mèt kay la gen 

dwa pou touche yon ogmantasyon pri lwaye nan premye kontra lwaye a ki egal a pi gwo 

nan ogmantasyon pri lwaye total nan premye kontra lwaye ki dekri anwo a oswa 

$100.00 pa mwa. 

 

• Si mèt kay la fè reparasyon nan apatman an pandan apatman an vid, mèt kay la gen dwa pou touche 

yon ogmantasyon pri lwaye ki egal swa 1/40yèm oswa 1/60yèm depans amelyorasyon an. (Gade 

paj 5 pou jwenn plis detay.) Ogmantasyon sa a, ki rele yon Reparasyon nan Apatman Apa (IAI) 

ajoute sou pri lwaye a apre ogmantasyon nouvo pri lwaye ki dekri anwo a, aplike. 

 

Egzanp 
 

 

Egzanp ki anba la a montre aplikasyon kèk règ ki endike anwo a. Lokatè A te peye yon ogmantasyon nan nouvo 

kontra lwaye lè li vin abite nan apatman an, li t ap viv nan apatman an pandan dizan, epi pa twò lontan li te peye 

yon pri lwaye legal pou $800.00 pa mwa. Lokatè B antre nan apatman an dapre yon kontra lwaye pou apatman 

ki vid sou dezan, k ap kòmanse 1ye jiyè 2016. Pwopriyetè a gen pèmisyon pou touche yon pri lwaye pou 

apatman ki vid nan men Lokatè B ki se $1,008.00 dola pa mwa, ki kalkile jan sa endike anba la a: 

 

$800 (pri lwaye legal anvan ki kontwole) + $160.00 ($800 x 20%) + $48.00 ($800 x .6% x 10 ane) = $1008.00 

2a. Dènye Tarif Renouvèlman Kontra Lwaye Komisyon Gid Vil New York fikse. 
 

 

Lè yon lokatè siyen yon renouvèlman kontra lwaye, ajisteman pri lwaye pou renouvèlman kontra lwaye a ap sèlman 

reprezante ajisteman an pou yon kontra lwaye pou yon ane oswa dezan. Men, si pwopriyetè a touche yon pri lwaye 

preferansyèl epi si li kontinye ofri pri lwaye a lè kontra lwaye a renouvle, pwopriyetè a kapab ogmante li dapre 

ajisteman Komite Gid Pri Lwaye Vil New York oswa nenpòt kantite lajan ki pa mete pri lwaye preferansyèl la 

anwo pri lwaye kontwole legal ki ogmante a. 

 

 

 

 

 

Pou Renouvèlman Kontra 

Lwaye yo 

Apati Ant 

 

 

-- Dire Kontra Lwaye -- 

1 Ane 2 Ane 

 

Chofaj Pwopriyetè 

Kay la bay 

 

Chofaj Lokatè 

ap peye 

 

Chofaj Pwopriyetè 

Kay la bay 

 

Chofaj Lokatè 

ap peye 

10/1/12 - 9/30/13 

 

PI GRAN PASE 

2% oswa $20 

 

PI GRAN PASE 

2% oswa $20 

 

PI GRAN PASE 

4% oswa $40 

 

PI GRAN PASE 

4% oswa $40 

10/1/13 - 9/30/14 4% 4% 7.75% 7.75% 

10/1/14 - 9/30/15 1% 1% 2.75% 2.75% 

10/1/15 - 9/30/16 0% 0% 2% 2% 

10/1/16 - 9/30/17 0% 0% 2% 2% 

Egzanp fason pou kalkile renouvèlman pri lwaye pou yon kontra lwaye ki pral ekspire nan dat 30 

septanm 2010 oswa apre: 
 

 

Pri lwaye a apati 30 septanm 2016 = $900 dola 

 

 

Lokatè A t ap viv nan apatman ki konsène a pandan sèt ane, epi li chwazi yon dire renouvèlman kontra lwaye 

pou dezan ki kòmanse 1ye oktòb 2016. Pwopriyetè kay la gen pèmisyon pou reklame $918.00 pa mwa, ki 

kalkile konsa: 

 

$900 dola (pri lwaye legal kontwole anvan an) + $18.00 ($900 x 2%) = $918.00 dola 

 

 

2b. Renouvèlman Lwaye pou Garaj 

 

 

Nenpòt kantite lajan ki endike anwo a PA aplike nan renouvèlman kontra lwaye a pou espas garaj la oswa 

estasyònman an yo fè lokatè yo peye pri lwaye estab apa. Nan sikonstans sa yo, ogmantasyon pri lwaye a 

limite a pousantaj ki anvigè yo bay pou peryòd Gid la. 

 

3. Ogmantasyon pri lwaye DHCR apwouve pou Reparasyon Enpòtan nan Ekipman (“MCI”). 

 

Kote yon mèt kay fè yon reparasyon toupatou nan bilding nan, tankou enstalasyon yon nouvo aparèy pou 

chofe dlo, mèt kay la ka gen dwa pou fè chak lokatè ki peye pri lwaye estab nan bilding nan yon 

ogmantasyon pri lwaye ki baze sou yon MCI. Li pa kapab reklame ogmantasyon ki baze MCI a jouk lè yo 

pibliye yon lòd DHCR pou otorize frè a epi pou fikse kantite lajan an. Ogmantasyon ki baze sou MCI 

afekte sou baz chak chanm, epi l ap vin yon pati pèmanan pri lwaye ki anba kontwòl legal pou kapab 

aplike fiti ogmantasyon pri lwaye a. Lwa 2015 sou Pri Lwaye egzije pou DHCR kalkile ogmantasyon pri 

lwaye a dapre yon peryòd uitan amòtisman pou bilding ki gen 35 apatman oswa mwens ak yon peryòd 

nevan pou bilding ki gen plis pase 35 apatman. Gen yon limit 6 pousan sou kantite lajan ogmantasyon an 

mèt kay la ka touche chak ane. (Gade Fèy Enfòmasyon #24, “Reparasyon Enpòtan nan Ekipman (MCI)”, 

pou jwenn lòt enfòmasyon.) RCA 2014 prevwa pòsyon mèt kay yo pa kapab touche yon ogmantasyon pri 

lwaye akòz MCI ki pwograme pou yo touche apre dat piblikasyon yon lòd pou rediksyon pri lwaye dapre 

DHCR. Lokatè yo dwe peye ogmantasyon an apati dat yon lòd DHCR bay pou ranplase pri lwaye a. 

 

Si yon apatman vid oswa si li vin vid pandan yon aplikasyon nan DHCR pou yon ogmantasyon pri lwaye 

ki baze sou MCI annatant, mèt kay la dwe fè nenpòt nouvo lokatè konnen baz aplikasyon ki te fèt anvan 

an, epi li dwe fè nouvo lokatè a konnen pri lwaye a pral ogmante si yo apwouve aplikasyon MCI a. Si li 

pa mete avi sa a pou ogmantasyon pri lwaye ki prevwa nan nouvo kontra lwaye yo sa ap lakòz yo pa 

apwouve ogmantasyon ki baze sou MCI pou apatman sa a pandan dire nouvo kontra lwaye a. Yon mèt 

kay ki reklame ogmantasyon konsa san li pa fè lokatè a konnen sa a ap jwenn sanksyon poutèt fè lokatè a 

peye twò chè. 

 

Men yon egzanp kondisyon avi ki satisfezan sou MCI nan yon nouvo kontra lwaye:  “Yo te fè yon 

aplikasyon pou yon ogmantasyon pri lwaye akòz reparasyon enpòtan nan ekipman anba Nimewo Rejis

  avèk DHCR ki baze sou travay ki anba la a    . Si DHCR ta dwe 

bay yon lòd pou akòde ogmantasyon pri lwaye a, pri lwaye ki prevwa nan kontra lwaye sa a ap ogmante 

menm jan.” 

4. Ogmantasyon pri lwaye akòz Reparasyon nan Apatman Apa (“IAI”). 

 

Kote yon mèt kay enstale nouvo aparèy menaje oswa fè yon reparasyon nan yon apatman, mèt kay la 

kapab ogmante pri lwaye a 1/40yèm oswa 1/60yèm depans yo. Nan yon apatman ki gen lokatè, mèt kay la 

dwe toudabò jwenn konsantman lokatè a alekri pou ogmantasyon an, pou li kapab reklame ak touche 

ogmantasyon an. Nan yon apatman ki vid, konsantman lokatè a obligatwa. 

 

Dapre Lwa 2011 sou Pri Lwaye, apati 24 septanm 2011, nan bilding ki gen plis pase 35 apatman yo, mèt 

kay la kapab touche yon ogmantasyon pri lwaye pèmanan ki egal a 1/60yèm depans pou Reparasyon nan 

Apatman Apa (IAI). Nan bilding ki gen 35 apatman yo oswa mwens, mèt kay la kapab touche yon 

ogmantasyon pri lwaye pèmanan ki egal a 1/40yèm depans IAI a, jan li te gen pèmisyon pou sa anvan. 

 

Pa egzanp, si mèt kay la enstale yon nouvo machin pou lave veso nan yon apatman ki vid, nan yon bilding 

ki gen 100 apatman, epi depans lan de $900, pri lwaye a kapab ogmante a $15 (1/60yèm nan $900). 

Menm enstalasyon an nan yon bilding ki gen 20 apatman ta fè vin gen yon ogmantasyon pri lwaye a 

(1/40yèm nan $900). Ogmantasyon an, si l ap fèt sou yon apatman ki vid, ap ajoute sou pri lwaye legal la 

apre aplikasyon pou ogmantasyon legal la, pa anvan. (Gade Fèy Enfòmasyon # 12 pou jwenn lòt 

enfòmasyon). 

 

RCA 2014 mande pi gwo transparans ak fasilite pou jwenn dokiman sipò pou ogmantasyon pri lwaye 

akòz IAI. Kondisyon siplemantè kontra lwaye a dapre DHCR (RA-LR1) ak Avi pou Retrè Apatman Anba 

Kontwòl Legal Dapre Apatman Vid ki Gen wo Pri Lwaye (HRVD-N) egzije mèt kay yo pou yo bay 

eksplikasyon detaye sou frè IAI, epitou Kondisyon Siplemantè a bay lokatè yo yon posiblite pou yo 

mande mèt kay la dokiman sipò ki pi detaye, nan yon mannyè lalwa prevwa. Dapre Kondisyon 

Siplemantè sa a tou, mèt kay la pa kapab touche yon ogmantasyon pri lwaye dapre IAI, si rekouvreman li 

te kòmanse apre dat kòmansman yon lòd DHCR bay pou redui pri lwaye a. Lokatè yo dwe peye 

ogmantasyon an apati dat yon lòd DHCR bay pou ranplase pri lwaye a. (Gade Fèy Enfòmasyon # 2, # 12, 

# 35 ak # 36.) 

 

Nòt: Pou apatman pri lwaye kontwole ki gen lokatè sèlman, anvan ogmantasyon pri lwaye a, 

pwopriyetè a dwe depoze yon Avi “Pwopriyetè” pou Ogmantasyon Pri Lwaye Dapre Ogmantasyon/Nouvo 

Mèb/Penti; ak Deklarasyon Konsantman Lokatè a” (DHCR Fòm RN-79b) avèk DHCR. 

 

Depo Garanti 
 

Anjeneral, kantite lajan yon depo garanti yon mèt kay ka touche se sèlman pri lwaye yon mwa. Men, si 

lokatè a te deja peye yon pi gwo depo garanti lè apatman an te fèk tonbe anba estabilizasyon pri lwaye, 

epi si li te toujou nan apatman an jouk nan dat sa a, depo a ka kontinye anvigè jouk lè lokatè a vin gen laj 

65 ane, oswa jouk lè l ap resevwa avantaj retrèt andikap nan Sekirite Sosyal oswa avantaj SSI. Men, 

pwochen lokatè ki peye pri lwaye estab la ki vin viv nan apatman an pa kapab gen obligasyon pou peye 

depo ki pi plis pase pri lwaye yon mwa kòm garanti. 

 

Lè yon kontra lwaye renouvle pou yon pi gwo pri lwaye, oswa lè pri lwaye a ogmante legalman pandan 

dire kontra lwaye a, mèt kay la ka touche lajan anplis nan men lokatè a pou fè depo garanti a rive apeprè 

nouvo pri lwaye pa mwa a. Si apre lè lokatè a sòti nan apatman an, li pa dakò avèk mèt kay la sou peman 

enterè a oswa sou rannman depo garanti a, epi yo pa kapab rezoud dezakò a ant yomenm, lokatè a ka 

kontakte Biwo Fwod ak Pwoteksyon Konsomatè Biwo Pwokirè Jeneral Eta New York, oswa li ka 

kòmanse yon aksyon nan yon tribinal ki gen jiridiksyon konpetan (anjeneral, Tribinal ki Rezoud Ti 

Konfli). 

Sous: 

Seksyon 2522.4 (a) Kòd Vil New York pou Estabilizasyon Pri Lwaye  

Seksyon 2522.8 (a) Kòd Vil New York pou Estabilizasyon Pri Lwaye  

Seksyon 2525.4 Vil New York pou Estabilizasyon Pri Lwaye 

 

Dokiman Asosye: 

Fèy Enfòmasyon #24, Gwo Reparasyon Kapital (MCI) Kesyon ak Repons 

Fich Enfòmasyon #40, Pri Lwaye Preferansyèl  

Bilten Operasyonèl, 2016-1, Amelyorasyon Apatman Endividyèl 

 

 

Pou jwenn plis enfòmasyon oswa èd, rele Liy Enfòmasyon DHCR 

sou Lwaye, oswa ale nan Biwo Lwaye Minisipalite oswa Konte ou. 

 

 

 

Queens Lower Manhattan 

92-31 Union Hall Street 25 Beaver Street 

6th Floor 5th Floor 

Jamaica, NY 11433 New York, NY 10004 

 

 

Brooklyn Bronx 

55 Hanson Place 1 Fordham Plaza 

7th Floor 4th Floor 

Brooklyn, NY 11217 Bronx, NY 10458 

 

 

Upper Manhattan 

163 West 125th Street 

5th Floor 

New York, NY 10027 


